
en belyn met die doel van die 
prys.

Meer oor die wenner
Prof. Louise Viljoen het aan die 
Universiteit Stellenbosch studeer  
en die grade BA (1975), BA Hons 
(cum laude, 1976), MA (cum laude, 
1979) en D. Litt. (1988) in Afrikaans 
en Nederlands behaal.

Sy was ’n uitgelese professor 
aan die US tot haar aftrede aan 
die einde van 2019. Sy was ook by 
verskeie ander universiteite ’n 
gasdosent en ’n hoogleraar in die 
leerstoel Zuid-Afrika: Talen, litera-
turen, cultuur en maatschappij 
aan die Universiteit Gent in Bel-
gië. Van 1996 tot 2013 het sy in die 
Letterkundekommissie van die 

Suid-Afrikaanse Akademie vir We-
tenskap en Kuns gedien.

Prof. Viljoen het sowat 60 arti-
kels in vaktydskrifte gepubliseer; 
30 hoofstukke in boeke en drie 
boeke. Erkenning vir haar vak-
kundige bydraes in Afrikaans 
blyk uit haar ontvangs van onder-
skeie beurse, pryse en toeken-
nings, wat insluit die Gustav Prel-
ler-prys vir Literatuurwetenskap 
en Literêre Kritiek van die SA 
Akademie vir Wetenskap en Kuns 
(2016), en die ATKV-SA Akademie-
prys vir die beste wetenskaplike 
artikel in Afrikaans (2012 en 2019).

Prof. Louise Viljoen is as wenner 
van die gesogte Jan H. Marais-
prys aangewys vir 2023.

Dié prys is in 2015 geskep deur 
’n besluit van die Het Jan Marais 
Nationale Fonds, Media24 en die 
Universiteit Stellenbosch. 

Al drie instellings het hul ont-
staan te danke aan die steun van 
Johannes Henoch Marais (1860-
1915) van Stellenbosch wat saam 
met sy broers in die 1870’s hulle 
fortuin op Kimberley se diamant-
velde gemaak het. Jannie Marais 
was ’n groot ondersteuner van 
Afrikaans as ’n akademiese en li-
terêre taal.

Die doel van die prys is erken-
ning vir ’n uitstaande bydrae tot 
Afrikaans as wetenskapstaal deur 
wetenskaplike werk en publika-
sies op hoë vlak en van hoë gehal-
te in Afrikaans. Hierdie prys vir ’n 
bydrae tot akademiese Afrikaans 
word geadministreer deur die 
Suid-Afrikaanse Akademie vir 
Wetenskap en Kuns.

Die keuring geskied deur ’n we-
tenskaplik verteenwoordigende 
keurkomitee van vooraanstaande 
plaaslike en/of internasionale we-
tenskaplikes, jaarliks spesiaal 
saamgestel deur die SA Akademie 
vir Wetenskap en Kuns, kragtens 
kriteria soos jaarliks vasgestel en 
geadverteer deur die keurkomitee 

die keurkomitee, prof. Louise Viljoen, wenner van die Jan H. Marais-prys, met die beeldjie van Coert Steynberg, en Ishmet 

Erna Meaker, voorsitter van die Het Jan 
Marais Nationale Fonds, en Elsabé 
Retief, oudredakteur van Eikestadnuus.

Prof. Vasti Roodt, vise-dekaan van Lettere by die Universiteit Stellenbosch, met haar 
aankoms by Tokara.

Prof. Rufus Gouws, verlede jaar se 
wenner, en prof. Louise Viljoen.

Dr. Johan van Zyl in gesprek met prof. Brian Figaji en Karen Meiring in gesellige 
luim. 

Arend de Waal (links), trustee van die 
Het Jan Marais Nationale Fonds, en 
Waldimar Pelser, M-Net se direkteur van 
premium-kanale. 

Prof. Ena Jansen, lid van die Suid-Afrikaanse Akademie vir Wetenskap en Kuns se 
keurkomitee, by Louise Viljoen en kollega prof. Ronel Foster.

Erna Meaker, voorsitter van die Het Jan Marais Nationale Fonds en 
verteenwoordiger van die fonds se borgskap, verwelkom belanghebbendes by die 
geleentheid. 

Helgaard Raubenheimer, voorsitter van 
die Hiemstra Trust (links) en dr. Johan 
van Zyl.

Ané van Zyl

Dit was ’n voorreg om byna 
60 jaar in die mediese beroep te 
werk, sê ’n Kaapse chirurg wat 
in die ouderdom van 87 gaan af-
tree.

Dr. Ernest Bouwer (87), ’n 
“jonk-van-gees”-chirurg in die 
Mediclinic Panorama wat ’n 
verskeidenheid operasies uitge-
voer het, sê dit was sy passie 
vir sy beroep en die harde 
werklikheid van die Suid-Afri-
kaanse ekonomie wat hom tot 
laat in sy lewe in die operasie-
saal gehou het.

Sy assistent meen sy toewy-
ding tot sy beroep en pasiënte 
is onmiskenbaar.

“Ek glo dat om 24 uur per 
dag, sewe dae per week beskik-
baar te wees vir my pasiënte, 
soos ek deur my professore in 
Pretoria onderrig is, is die kern 
van die diens wat ek lewer,” sê 
Bouwer, wat ’n privaat praktyk 
in Panorama bedryf.

Die praktyk sluit aan die ein-
de van Oktober, waarna Bou-
wer waarskynlik steeds ander 
chirurge sal assisteer.

Karen Carstens, Bouwer se 
persoonlike assistent, sê dié 
wat hom op en af in die gange 
sien draf, sal skaars glo dat hy 
na aan 90 jaar oud is.

“Hy is ’n baie sagte mens en 
jonk van gees. Hy is ’n bok vir 
sports. Ons sal altyd saam in 
gange loop en grappies maak by 
ander kamers. Hy is baie pro-
fessioneel wanneer hy by sy pa-
siënte kom, maar het ook altyd 
’n grappie om pasiënte se ge-
moed te lig.

“Sy aftrede is vir my baie 
emosioneel en ek kan my nie ’n 
dag sonder hom voorstel nie. 
Hy was my baas, maar hy het 
mý die baas genoem.

“In die amper tien jaar wat 
ek by hom is, het ek nie eens 
verlof gevat nie, want ek weet 
hy is altyd hier en bereid om 
vir ander dokters in te staan. 
Hy is toegewyd aan sy professie 
en dit was ’n eer om vir ’n le-
gende te werk.”

Bouwer het sy opleiding in 

geneeskunde aan die Universi-
teit van Pretoria ontvang en in 
1959 gegradueer.

“Ná my graduering het ek na 
’n privaat algemene praktyk ge-
gaan. Ek het na die Universiteit 
Stellenbosch teruggekeer vir 
spesialisasie in chirurgie, en 
het in 1972 as algemene chirurg 
gekwalifiseer.

“Ek het aangehou werk as ’n 
chirurg en dosent in die depar-
tement chirurgie by Tygerberg 
Akademiese Hospitaal tot in 

1982, toe ek die privaat praktyk 
by Louis Leipoldt-hospitaal be-
tree het.”

Onder die operasies wat hy 
uitgevoer het, is prosedures in 
die buik, spatare, abdominale 
wandbreuke, toestande in die 
kop en nek insluitend skild-
klier- en speekselkliere, en siek-
tes van die bors insluitend 
borskanker, vel- en sagteweef-
selgewasse.

“Weens die beperkte beskik-
baarheid van privaat hospitaal-

beddens en teatertyd in 1982 
moes ek prosedures in verskeie 
hospitale in die noordelike 
voorstede uitvoer, maar sedert 
1992 is ek hoofsaaklik by Medi-
clinic Panorama gesetel,” sê 
Bouwer.

“Die ervaring wat ek opge-
doen het oor ’n tydperk van by-
na sestig jaar in die mediese ge-
nootskap het ek as ’n voorreg 
beskou. Om geestelik bekwaam 
en vaardig te wees om pasiënte 
te diagnoseer, te behandel en te 
opereer.

“Om my beroep te geniet en 
die praktyk van medisyne te er-
vaar, wat ontwikkel het van 
hoofsaaklik die interpretasie 
van kliniese simptome en te-
kens met beperkte spesiale on-
dersoeke, tot ’n ongelooflike we-
tenskap om pasiënte meer doel-
treffend te diagnoseer en te 
behandel.”

Bouwer sê dat hy so lank in 
die beroep kon staan, is “deur 
die genade van ons Hemelse 
Vader om my doel om hier te 
wees te vervul”.

In sy aftrede sal hy probeer 
om sy gholfswaai te verbeter en 
sy fotografievaardigheid te ont-
wikkel.

“Ek sal my versameling boe-
ke oor verskeie onderwerpe 
lees en my versameling klassie-
ke musiek geniet. Ek sal rugby, 
gholf en tennistoernooie kyk.

“Ek het dalk nie genoeg tyd 
oor om al hierdie dinge te be-
reik nie, maar gaan ten minste 
probeer.”

Tyd saam met sy vrou, Con-
nie, vier kinders en kleinkin-
ders lê ook voor.

‘JONK VAN GEES’

Op 87 gaan chirurg 
die skalpel neerlê

Dr. Ernst Bouwer (87) en sy persoonlike assistent, Karen Carstens. Bouwer tree aan die einde van Oktober 
af.  Foto: VERSKAF

Kaapse onderwysdepartement 
dat ons skool sy trotse Afrikaan-
se staanplek in ons provinsie sal 
behou.”

Hy sê die gevoel onder ouers is 
“vrees dat daar hierdeur verder 
weggekalwe word aan Afrikaans 
as voertaal”. 

“Ouers skryf hul kinders in by 
ons omdat hulle waarde heg aan 
gehalte-moedertaalonderrig in 
Afrikaans, daar heers ’n ver-
standhouding dat ons as bestuur 
alles in ons vermoë sal doen om 
dit te handhaaf.”

Oor die koste wat ’n verande-
ring in voertaal sou meebring, sê 
Kees Snijders, beheerliggaam-
voorsitter van die Hoërskool Jan 
van Riebeeck, dis reeds moeilik 
om ’n skoolbegroting te laat 
klop.

“ ’n Vereiste om Engels toe te 
voeg as addisionele onderrigtaal 
sal nie finansieel lewensvatbaar 
wees nie.”

Roux sê ’n onlangse opname 
by die skool oor die skool se 
naamsverandering het getoon 
dat moedertaalonderrig in Afri-
kaans vir ouers die hoogste prio-
riteit is. 

Hy sê dis ook die geval in D.F. 
Malan se ouergemeenskap en 
hulle vrees dat Afrikaans as 
voertaal in die slag gaan bly. 

Ané van Zyl

Twee Afrikaanse skole in Kaap-
stad het hul stem gevoeg by die 
LUR vir onderwys in die provin-
sie aangaande die Wysigings-
wetsontwerp op Basiese Onder-
wyswette (Bela).

Dié wetsontwerp gaan skoolbe-
heerliggame onder meer van hul 
magte stroop om openbare skole 
se taal- en toelatingsbeleid te be-
paal, iets wat kritici as ’n bere-
kende aanval op Afrikaanse sko-
le beskou. 

Dit het ten doel om skoolbe-
heerliggame te erodeer en sal die 
seggenskap wat ouers oor hul 
kinders se opvoeding het ver-
minder, meen David Maynier, 
LUR vir onderwys.

Maynier sê die provinsiale re-
gering win tans regsadvies daar-
oor in.

“Dit sal bitterlik jammer wees 
as ouers so ontneem word van 
die voorreg om waardevolle by-
draes tot hul kinders se skoolop-
voeding te lewer,” sê Pieter Ra-
demeyer, hoof van die Hoërskool 
Jan van Riebeeck in Kaapstad.

André Roux, beheerliggaam-
voorsitter van die Hoërskool 
D.F. Malan, stem volkome saam. 

Wat Rademeyer bekommer, is 
dat beheer oor die skool se taal- 
en toelatingsbeleid voortaan nie 
meer by die skoolbestuur sal be-
rus nie.

“Namate beheerrade van hul 
magte gestroop word, is dit ook 
te betwyfel of kundige mense 
hulself steeds verkiesbaar sal 
stel om daarin te dien,” sê hy. 

Hy sê die skoolbestuur is nie 
uitermate bekommerd dat die 
skool deur die provinsiale depar-
tementshoof gedwing sal word 
om die onderrigtaal te verander 
nie.

“Daar is Engelse skole in ons 
omgewing en dit sal nie sin 
maak om die enkele Afrikaanse 
skool in die stadskom se onder-
rigtaal te verander nie. Ons glo 
ook in die steun van die Wes-

Twee Afrikaanse skole 
voeg stem by LUR 
oor wetsontwerp  

